
3. Tailerraren sarrera eta aurkezpena

Saioa hasteko, Gizarte Politiketako diputatuak ongietorria egin eta eskerrak
eman dizkie parte hartzaile guztiei. Era berean, argitu du Suediarako eta Eskoziarako
bidaietan egon zirela Gizarte Politiketako Departamentuaren etika batzordeko kide
batzuk ere, zuzenean Think Tankeko espazioan parte hartzen ez dutenak.

Ondoren, joan den urriko Loiolako osoko bilkurari buruz hitz egin du. Azaldu du
egindako aurrerabidea agerikoa dela. «Hamabi gomendioetatik hirutan, bidea oso
aurreratuta dago. Zehazki, ebaluazioarekin zerikusia dutenetan. Think Tanketik beretik
atera den orientazio bat da».

Gizarte Politiketako diputatuak adierazi du DFG6k azalpen bat egingo duela
Liburu Zuriaren gomendioak 2030 Agendan izaten ari diren eragin motaren inguruan.
Gaineratu du EKO21ek azalduko dituela pertsonalizazio adierazleen arloan egiten ari
diren aurrerapenak. «Azkenik, ebaluazio eta kalitate sistemari dagokionez, EKOlek
ikasitakoen berri emango digu. Think Tankaren gomendio bat izango dugu ebaluazio

sistemari dagokionez. Taldeetan, gai hori landuko dugu».

4. Trantsizioen monitoreari dagokionez egindako lanaren

aurkezpena

DFG6k, hasteko, eskerrak eman dizkie parte hartzaile guztiei. «Think Tankaren
gomendioak trantsizio monitorean jasotzen dira. Kasu azterlanen bidezko monitorizazio
bat dugu, eta hor goaz aurreratuen; halaber, badugu adierazleen monitore bat ere.
Guztira 16 adierazle atera zaizkigu».

Hitz egiten jarraitu, eta lau adierazle mota daudela azaldu du:

a) Betearazpen adierazleak
b) Berrikuntza adierazleak
c) Gobernantza adierazleak
d) Inpaktu adierazleak
Gaineratu duenez, irizpide hauei jarraitu zaie kasu azterketetako kasuak

hautatzeko: kasuaren gobernantza, berrikuntza eta inpaktu potentziala. Jarraian,

adierazi du «zer azterketa egin behar diren erabaki ondoren, abian jarri» dituztela.
Agenda bat aurkeztu du, egin beharreko urrats guztiak jasotzen dituena:

e Metodologia diseinatzea

e Elkarrizketak inplementatzea

e Emaitzak prestatzea

e Emaitzak baliozkotzea (Think Tankean bertan)

e Emaitzak ezagutzera ematea (Liburu Zuriaren bidez)

prendizajes: qué hemos visto

5. Pertsonalizazio adierazleen multzoan izandako
aurrerapenen aurkezpena: irizpideen eta dimentsioen
operatibizazioa
Pertsonalizazio adierazleekin erlazionatutako lanari dagokionez, EKO21ek hartu

du hitza, irizpideak eta dimentsioak operatibo bihurtzeko zereginean aurrera egin dutela

azaltzeko. «Hainbat saioren bidez, adierazle multzo posible bat landu dugu. Jendeari

pasa lekizkiokeen tresnak. Ondoren, hirien eta zerbitzuen arteko testak egiteko prozesua

irekiko genuke, zenbaitekin saioak eginez». Hitz egiten jarraitu du, egin dituzten urratsak

eta egiteko daudenak aurkezten.

1. Operatibizatzea (2022ko martxotik irailera bitartean)
a. Lehenengo saioan, aditu talde batekin.
b. Bigarren saioan, aditu talde batekin.
c. Hirugarren saioan, talde eragilearekin.
d. DELPHIa talde eragilearekin (banakako ariketa e-mail bidez).
2. Kontrastatzea (2022ko irailetik abendura bitartean)
a. Laugarren saioan, aditu taldearekin.
b. Bosgarren saioan, talde eragilearekin.
c. Pilotajerako erakundeak gonbidatzea.
d. Proiektuaren egungo egoeraren aurkezpena egitea (oraingo
saioan).
e. Seigarren saioan, pilotajean parte hartzen duten erakundeetako
zerbitzuen talde arduradunarekin.
3. Testatzea (2022ko abendutik 2023ko otsailera)
a. Erakundeak testeatzea eta EDEren laguntza.
b. Zazpigarren saioa, pilotajean parte hartzen duten erakundeen
zerbitzuen talde arduradunarekin eta talde eragilearekin.
c. Zortzigarren saioa, aditu taldearekin.
4. Transferitzea (2023ko otsailetik apirilera bitartean)
a. Bederatzigarren saioa egingo da, aditu taldearekin.
b. Hamargarren saioa egingo da, aditu taldearekin.
c. ltzulpenak eta azken maketazioa egitea aurreikusten da (2023ko

apirilean).

EKO21lek amaitzeko azaldu duenez, «hori guztia erakunde bakoitzak dituen
aukeren arabera neurtu nahi da, aplikazio praktikoa harturik helburu. Ez da jardueraren
pertsonalizazio mailarik neurtu nahi, prozesua ahalik eta eramangarriena izatea nahi
dugu, eta, horregatik, ez diogu mugarik jarriko pilotajeari». Mintzaldia amaitu baino

lehen, eskerrak eman dizkie parte hartzaile guztiei.

6. Kalitatea ebaluatzeko eta kudeatzeko ereduen azterketa:

Suedian eta Eskozian ikasitakoak eta hurrengo urratsak

EKOlek hartu du hitza, eta zenbait ikaskuntza eta proposamen atera eta

laburbildu ditu kalitatearen kudeaketa ebaluatzeko eredua ezagutu nahian

Stockholmera eta Edinburgora egin zuten bidaian ikusitakotik. «Kalitatea kudeatzeaz

arduratzen diren erakundeekin egon ginen. Baita zerbitzuen hornitzaile diren
erakundeekin ere. Gaurko saiorako, aipatu dizkiguzuen gauza guztiak sartzen saiatu
gara: zer iruditu zaizuen interesgarriena, zer proposamen pentsatu dituzuen
Gipuzkoarako, zer balorazio egiten duzuen bidaiari buruz, ikaskuntzak, hausnarketak...
Gaurko eztabaida oso baliagarria izango da. Batez ere, bidaian egon zaretenok erantzun
duzuen galdetegiaren prozesu osoa. Bidaiaren helburua hori ez bazen ere, harremanak
eraikitzeari eta kapital soziala eraikitzeari buruzko alderdi bat izan du. Hitz egiten
jarraitu, eta azaldu du horrelako balorazioak eta galdetegiak ondo datozela dena modu
antolatuagoan funtziona dezan, eta antolaketa arazorik egon ez zela azpimarratu du.
Hobetu beharreko alderdien artean, aldibereko itzulpena nabarmendu du. «Bidaia eta
jarduera horiekin arazoak daude. Ez ziren itzulpen enpresa onak aukeratu, eta itzulpen
kulturaleko arazo bat egon zen. Kasu honetan, zailtasuna oso garesti atera zen».
EKOlek bere hitzaldiarekin jarraitu du, bidaian ikasitakoak ezagutaraziz:
«Herrialde horietan, eragile anitzeko sistema bat dago, eta hiru maila daude tartean:
® [Erakunde hornitzaileak (autoebaluaziorako eta barne kontrolerako
tresnak).
e Frakunde publiko kontratatzaileak (banaka edo elkartuta, adibidez,
Suediako udalerrien eta eskualdeen elkartearen kasuan).
® Agintaritza publiko independenteak, zeinek erregulatzeko, ikuskatzeko,
estandarrak prestatzeko eta ebaluatzeko eginkizunak betetzen dituzten
(agentzia integral bat Eskozian; bi agentzia desberdin Suedian)».
Azaldu duenez, sistema horien ezaugarri nagusietako bat da ez dagoela
ebaluazio agentziarik publikoa eta aldi berean independentea denik.
«Eskozian, hiru ebaluazio plano bereziki argiak zeuden.
e Lehen maila, profesionalena: profesionalen prestakuntza, akreditazioa
eta jokabide kodea (bereziki, Eskoziaren kasuan).
e Zentroei dagokienez, zentro eta zerbitzuetan emandako arretaren
kalitatea, erabiltzaileen bizi kalitatearen ikuspegitik.
e Sistemari dagokionez, politikak gaiaren edo lurraldearen araberako
ikuspegi batetik ebaluatzea (adibidez, Eskozian baterako ebaluazioen

bidez; Suedian, berriz, konparazio irekien sistemaren bidez)».

Ikaskuntza gehiago

Sistema integralak, arreta zentro nahiz etxeetan jarri eta hainbat kontingentzia
jorratzen dituztenak, askotan osasun sistemarekin batera baina hartatik bereiz.

Eredu teoriko, printzipio, estandar eta adierazleen arteko jarraitutasuna, ebaluazio
esparru komun eta trinko baten barruan: lege erregulazioaren aldean, gida, estandar
eta gidalerroek dute protagonismoa, lotesleak nahiz malguagoak izan.

Sistemak arau esparru lasaiagoetan oinarritzen dira, eta badirudi esparru horietan
konfiantza nagusitzen dela, kontrolaren gainetik. Esparru juridikoa estrategikoagoa
da araugilea baino, eta, baldintza zehatzak ezarri ordez, ildo estrategikoak eta
kalitatearen arloko lerro gorriak finkatzen ditu.

Testuinguru horretan, zentroen beharrak modu malgu eta indibidualizatuagoan
ezartzen dira, eta, itxuraz, elkarrizketa bidez.

Ebaluatuko diren erakundeak, ikuskapenen maiztasuna edo ebaluazioaren
adierazleak ezartzean, garrantzia ematen zaie arriskua kontuan hartzearekin
lotutako tresnei, prebenitzeko eta aurrea hartzeko.

Arreta berezia jartzen zaie, batez ere Eskozian, erakundeak gaitzeko, etengabe
hobetzeko eta aldaketan laguntzeko prozesuei.

Garrantzia ematen zaie ikuskatzaileen dotazio, hautaketa eta trebakuntzarekin
lotutako alderdiei.

Garrantzia ematen zaio inkesta eta eskala komunak (gogobetetzea, balorazio
geriatrikoa, bizi kalitatea, etab.) aukeratu eta prestatzeari.

Tresna kualitatiboak eta kuantitatiboak garatzen dira erabiltzaileen iritzia eta
ikuspegia jasotzeko.

Jakintzaren kudeaketarekin eta ebidentzian oinarritutako jardunarekin
erlazionatutako elementuak daude.

Aukera askearen logika zentrala da, eta zuzeneko inplikazioa du zerbitzua emateko
formuletan eta emaitzak ebaluatzeko eta argitaratzeko arrazoietan.

Eskozian, ikuskatutako zentroek berek ordaindutako tarifen bidez finantzatzen dira
ikuskapen eta ebaluazio zerbitzuak.

Alderdi zalantzagarriak

Araudia laxoa da eta ez du zehaztasun handirik.

Gainkarga administratiboa dago eta ikuskapen eta ebaluazio esparruaren ondoriozko
burokratizazio arriskua dago.

Koherentzia eta koordinazioa falta da erregulazioan/ebaluazioan esku hartzen duten
eragileen artean.

Txostenen argitalpenari eta, batez ere, zentroen kalifikazio sistemei lotutako
arriskuak egon litezke.

Ebaluazio prozesuetatik baztertzeko irizpide batzuk daude ezarrita (adibidez,
erregistratu edo baimendu gabeko zentroak, zorroan ez daudelako).

Adierazleak gaizki erabil litezke eta arrisku bat izan liteke zentro eta zerbitzuen lana
adierazleetan emaitza onak lortzera bideratzea.

Maila anitzeko erakunde antolamendua: nola ekar litezke ikaskuntzak Gipuzkoara?

Maila anitzeko Agenda bat eta agentzia bat garatzea.
antolamendu
instituzionala

Agentzia horri funtzio bigunak esleitzea (estandarizazioa,
prestakuntza, ikerketa, ebaluazioa) eta erakunde publiko
eskudunetan mantentzea funtzio gogorrak (ikuskatzea,
egiaztatzea, zehaztea), garapen sinergiko eta koordinatu
batekin.

Eredu honek esan nahi du agentzia garatu beharko dela,
baina baita, paraleloki, dagozkion aldaketak egin beharko
direla erakunde publiko kontratatzaileen eta hornitzaileen
funtzionamenduan ere.

Lurralde eremua lehen mailako arretako gizarte
zerbitzuetan zentratzea.

Beste tresna/garapen | Aldaketak egitea departamentuaren ikuskapen zerbitzuan.
batzuekin sinergikoki

aurrera egitea Hitzarmen eredu berri bat garatzea.

Pertsonalizazio adierazleak garatzea eta aplikatzea.

Gizarte Politiketako Departamentuan ikerketa, garapen eta

10

ebaluazio unitate bat (I+G+E) diseinatzea eta abian jartzea.

Gizarte Politiketako Departamentuaren berrikuntza eta
partaidetza monitorea diseinatu eta aplikatzea.

lkuspegiak, funtzioak | Ebaluazio funtzioak garatzea, hiru mailatan: pertsonala,
eta tresnak arretaren kalitatea, eta sistemak eta politikak.

Emaitzetara bideratzea, lehentasunez, baina baita prozesu
eta egituretara ere.

Arriskua ebaluatzeko aurretiazko tresnak garatzea.

Lehentasuna ematea aldaketan laguntzeko eta etengabe
hobetzeko eginkizunei.

Kontuan hartu beharreko beste ikaskuntza batzuk

Lehentasuna ematea esku-hartze eredu komunak estandarizatzeko eta sortzeko
lanei.

Tresna sektorialak garatzea, oinarri kontzeptual eta filosofiko komun batetik
abiatuta.

Lehentasuna ematea zentro arteko eta lurralde arteko barne konparazioak egiteko
ereduei, halako moldez non adierazle komunak edukitzea ikasteko eta aurrera
egiteko tresna bat izango baita.

Lehentasuna ematea erabiltzaileen iritzia eta esperientzia kontuan hartzean
oinarritutako ebaluazio ereduei eta formulak garatzeari.

Autoebaluazioa eta kanpo ebaluazioa konbinaturik, autoebaluazioa, hobekuntza
plana nahiz kanpo ebaluazioa barne hartzen dituen denbora ziklo bat sortzea.

Aurrera egitea gorabeherak, kexak eta erreklamazioak kudeatzeko eredu bakar bat
garatzeko bidean.

Arian-arian, adierazleak eta zentroetako ebaluazioak argitaratzeko eredu bat
garatzea, nota edo kalifikazio sistemarik sortu gabe.

Plan espezifiko bat garatzea, zentro eta zerbitzuak bizi kalitatea pertsonalizatzearen
ikuspegitik ebaluatzean espezializatutako langileak trebatzeko eta erakartzeko.

EKO1ek, jarraian, azaldu du abenduaren 16an nazioarteko mintegi bat egingo

dela eta Frantzia, Holanda, Irlanda eta Quebec-eko ordezkariek parte hartuko dutela

11

bertan. «Mintegia Donostiako Kursaalen izango da, 9:00etatik 15:30era, eta Gipuzkoako

administrazio eta erakunde publikoetako 50 lagun gonbidatuko dira». Mintzaldia
amaitzeko, eskerrak eman dizkie parte hartzaile guztiei.

Aitorrek hartu du hitza, eta esan du, bere ikuspegitik, hurbilago sentitu zela
Eskoziako eredutik gertu duenetik baino. «Badira puntualki hemen aplika daitezkeen
gauzak. Estandarren gaia da landu beharko genukeen lehenengo kontua: zer den
funtsezko arloa, zein den adierazlea, eta nola landu behar diren gai horiek». Era berean,
adierazi du deigarria egin zitzaiola ebaluatzaileen profila: «Sektorean jada lan egin duten
pertsonak dira guztiak. Sektorea ezagutzen duen jendea da».

DFG11k galdetu du ea arreta eredua aldatzen saiatzen ari al diren.
«Gobernantzak duen garrantziarekin, proposamen hau o0so zentratuta dago
zerbitzuetan».

EKOlek Sebastian Zurutuzaren galderari erantzun dio, azpimarratuz «plano
batzuetan gehiago eragin dela. Ebaluazioaren eta ikuskaritzaren planoan. Ez bakarrik
COVIDagatik, baizik eta baita arretaren kalitateagatik ere. Politiken sistemen planoaren
barruan, gero gobernantzaren ebaluazio bat dago. Lurraldean oso zentratutako ikuspegi
bat aplikatzen badugu. Lurraldeetan, nola funtzionatzen ari da gobernantza? Sistema
koordinatua izan beharko genuke, egia da».

Egonaldian ikusitakoaren zenbait alderdi interesgarri eztabaidatu dira, besteak
beste:

e Kulturaren gaia.

e Erakunde eta zerbitzuen lankidetza.

e Konplexutasuna eta kontingentzien aniztasuna.

e Aldaketa neurtu ahal izatea eta erantzuna barrutik eman ahal izatea.
® Beste sistema batzuekiko harremana.

e Arretaren kalitatea.

12

7. Talde dinamika

Bideratzaileak hartu du hitza, bidaiei buruz esandako guztiaren laburpen txiki bat
egiteko. «Ebidentziaz hitz egiten denean, ebidentzia sanitarioa da funtsean. Eraikitako
ebidentzia oro beste ebidentzia batek ezeztatu ohi du. Ideia ona iruditzen zait ebidentzia
eraikitzeko eredu bat sortzea: ebidentzia alderdi sozialetik sortzea, metodologia
estandarizatuagoarekin, hortik prozesu estandarizatuagoak sortzen baitira.

Jarraian, taldekako dinamikaren sarrera azaldu du: «Lehentasun sorta bat
jasotzen duen paper bat banatuko dizuegu. Hiru gomendio nagusiak zein diren
aukeratzea nahi dugu. Funtsezkoa iruditzen zaigu. Gero, paperak itzuliko dizkidazue eta
dokumentu bat sortuko dugu. Dokumentu bakar bat egingo dugu, bertan proposamen

bakar bat jasorik, eta dokumentu hori bidaliko dizuegu azter dezazuen».

13

Parte hartzaileak hiru taldetan banatu dira dinamikarako eta, bideratzaileak
azpimarratu bezala, proposamen eta gomendioen orria betetzen hasi dira, inpaktua,

egingarritasuna eta lehenespena ebaluatuz.

8. Talde dinamikaren emaitzak

Bideratzaileak esku hartu du, dinamikaren emaitzak bateratzen hasteko.
1. taldea:

Lehenengo taldeak ariketa zaila izan dela nabarmendu du. Puntu hauek aipatu

dituzte:

e Argi dago agenda sortu eta prestatu egin behar dela.

® Agentzia sortzeak funtzio bigunak txertatzea eskatzen du.

e Ereduaren gomendioa, laugarren gomendioa, agendarako
ezinbestekotzat ikusten da. Ez da gomendio independente bat, esparru
horretan egin duten gomendio bat baizik.

e Emaitzen publizitatearen alderdiak jaso du puntuazio handiena.

e Sistema puntuak zalantzak sortu ditu taldean. Adierazi dutenez,
esperientzia «traumatiko» bat egon zen kontratazio mekanismoaren
puntuan, eta zaila da gai batzuei heltzea.

e Adierazi dute mahai gainean jarri beharreko gai interesgarri asko
daudela.

2. taldea:

Bigarren taldeko bozeramaileak, DFG6k, azpimarratu du bere taldean ezin izan
dituztela bereizi bat eta bi puntuak, hau da, Agendaren puntua eta Agentziarena.

Jarraian, esan du, zortzigarren puntuari dagokionez, puntuazio guztiak bat etorri direla.

3. taldea:
DFG9k nabarmendu du bere taldean agenda eta eredua puntuak oso jarraian
doazela, puntuazio altueneko multzoei dagokienez. Ondoren, azaldu du tresna eta

funtzioek jaso dutela hurrengo puntuaziorik altuena.

14

9. Saioaren amaiera

Talde dinamika amaitu ondoren, bideratzaileak azaldu du txosten txiki bat egingo
dutela jasotako informazioarekin, eta agentzia sortzeko agenda zein izan beharko
litzatekeen ikusiko dutela.

Gizarte Politiketako diputatuak hartu du hitza, saioa oso interesgarria izan dela
azpimarratzeko. «Saio honek asko eman du, eta dinamika horrekin jarraituko dugu,
gehiago ere emango duelakoan». Amaitzeko, abenduaren 16an berriz bilduko direla

esan du.

10. Eranskinak

a. 18.lan dokumentua

ETORKIZUNA ERAIKIZ THINK TANK

Eztabaida taldea: Ongizate sistema berriaren etorkizuna

18. lan dokumentua

2022ko azaroaren 24a

Laburpena: dokumentu honek, bigarren zikloko zazpigarrenak, jarraipena ematen dio
Etorkizuna Eraikiz Think Tankeko Ongizate Sistema Berriaren Etorkizuna Eztabaida Taldeari
(2021-2023). Saio honetan hiru gai jorratu dira: trantsizioen monitoreari dagokionez egindako
lana; pertsonalizazio adierazleen taldean egindako aurrerapenak; eta kalitatea ebaluatzeko eta
kudeatzeko ereduen azterketa, Suedian eta Eskozian ikasitakoak eta egin beharreko hurrengo
urratsak kontuan hartuta. Talde dinamikan, Gipuzkoan kalitatea bermatzeko etorkizuneko
ereduan sartu beharreko elementuei buruz eztabaidatu da.

A. Trantsizioen monitoreari dagokionez egindako lana

Trantsizioen monitoreari dagokionez egindako lana dela eta, azpimarratu da Think Tankaren gomendioak
monitorean bertan islatzen direla. Era berean, dauden lau adierazle motak aurkeztu dituzte:

Betearazpen adierazleak
Berrikuntza adierazleak
Gobernantza adierazleak
Inpaktu adierazleak

Azaldu da kasuaren gobernantza, berrikuntza eta inpaktu potentziala izan direla kasu azterketak hautatzeko
irizpideak. Egin beharreko urratsak biltzen dituen agenda bat aurkeztu dute; hain zuzen:

Metodologia diseinatzea

Elkarrizketak inplementatzea

Emaitzak prestatzea

Emaitzak baliozkotzea (Think Tankean bertan)
Emaitzak ezagutzera ematea (Liburu Zuriaren bidez)

B) Pertsonalizazio adierazleen taldean egindako aurrerapenak

Pertsonalizazio adierazleei dagokienez, egin diren urratsak eta datozen hilabeteetan egingo direnak
aurkeztu dira:

Operatibizatzea (2022ko martxotik irailera bitartean)
Kontrastatzea (2022ko irailetik abendura bitartean)
Testatzea (abendutik 2023ko otsailera)
Transferitzea (2023ko otsailetik apirilera bitartean)

Ll

C) Kalitatea ebaluatzeko eta kudeatzeko ereduen azterketa: Suedian eta
Eskozian ikasitakoak eta hurrengo urratsak

Suediara eta Eskoziara egindako bidaietan ikasitakoen artetik, bereziki nabarmendu da hiru maila dituen
eragile anitzeko sistema: erakunde hornitzaileak; erakunde publiko kontratatzaileak; eta erregulatzeko,
ikuskatzeko, estandarrak prestatzeko eta ebaluatzeko funtzioak dituzten agintaritza publiko
independenteak. Azaldu dutenez, halako sistemen ezaugarri nagusietako bat da ez dagoela agentzia
publiko eta aldi berean independenterik.

Ikaskuntzak Gipuzkoara ekartzeko moduari dagokionez, taula honetan jasotakoa azpimarratu dute:

Nola ekar litezke ikasitakoak Gipuzkoara?

Maila anitzeko | Agenda bat eta agentzia bat garatzea

antolamendu

instituzionala
Agentzia horri funtzio bigunak esleitzea (estandarizazioa, prestakuntza, ikerketa,
ebaluazioa) eta erakunde publiko eskudunetan mantentzea funtzio gogorrak
(ikuskatzea, egiaztatzea, zehaztea), garapen sinergiko eta koordinatu batekin.
Eredu honek esan nahi du agentzia garatu beharko dela, baina baita, paraleloki,
dagozkion aldaketak egin beharko direla erakunde publiko kontratatzaileen eta
hornitzaileen funtzionamenduan ere.
Lurralde eremua lehen mailako arretako gizarte zerbitzuetan zentratzea.

Beste Aldaketak egitea departamentuaren ikuskapen zerbitzuan.

tresna/garapen

batzuekin

sinergikoki Hitzarmen eredu berri bat garatzea.

aurrera egitea

Pertsonalizazio adierazleak garatzea eta aplikatzea.

Gizarte Politiketako Departamentuan ikerketa, garapen eta ebaluazio unitate bat
(I+G+E) diseinatzea eta abian jartzea.

Gizarte Politiketako Departamentuaren berrikuntza eta partaidetza monitorea
diseinatu eta aplikatzea.

Ikuspegiak, Ebaluazio funtzioak garatzea, hiru mailatan: pertsonala, arretaren kalitatea, eta
funtzioak eta sistemak eta politikak.
tresnak

Emaitzetara bideratzea, lehentasunez, baina baita prozesu eta egituretara ere.

Arriskua ebaluatzeko aurretiazko tresnak garatzea.

Lehentasuna ematea aldaketan laguntzeko eta etengabe hobetzeko eginkizunei.

Halaber, egonaldian ikusi diren alderdi deigarrienei buruz eztabaidatu dute:

Kultura

Erakunde eta zerbitzuen lankidetza

Konplexutasuna eta kontingentzien aniztasuna

Aldaketa neurtu ahal izatea eta erantzuna barrutik eman ahal izatea
Beste sistema batzuekiko harremana

Arretaren kalitatea

D) Talde dinamika eta emaitzak

Gipuzkoan kalitatea bermatzeko etorkizuneko ereduan sartu beharko liratekeen elementuen inguruan
eztabaidatu da. Kalitatea bermatzeko eredu horretan lehenetsi beharreko alderdiei buruz hitz egin dute.

Talde dinamikaren emaitzei dagokienez, parte hartzaileek azpimarratu dute zaila iruditu zaiela alderdiak
lehenestea, haien ustez alderdi horietako asko direlako garrantzitsuak kalitatea bermatzeko eredurako.

b. Gizarte Zerbitzuen Pertsonalizazio  Adierazleei buruzko

lantaldearen proposamena

ETORKIZUNA
ERAIKIZ

GIZARTE ZERBITZUEN
PERTSONALIZAZIO ADIERAZLEAK

PERTSONALIZAZIORAKO LANTALDEAREN PROPOSAMENA
2022 azaroko eguneraketa

ETORKIZUNA -
ERAIKIZ ) @”""“""“

Egindako eta egiteko dauden urratsen laburpena

2023ko otsailetik apirilera

4. TRANSFERITZEA
2022ko abendutik 2023ko

*9. SAIOA aditu taldearekin
(Think Tank, otsailak 23)

*10. SAIOA aditu taldearekin
(Think Tank, martxoak 23)

tzulpenak eta azken
maketazioa (apirila)

3. TESTEATZEA

*Erakundeak TESTEATZEA eta
EDEren laguntza (abendua-
urtarrila)

*7.SAIOA pilotajean parte

2022ko irailetik abendura

2. KONTRASTATZEA

2022ko martxotik irailera
4. SAIOA aditu taldearekin (Think

1. OPERATIBIZATZEA

1. SAIOA aditu taldearekin
(Think Tank, martxoa)

2. SAIOA aditu taldearekin
(Think Tank, maiatza)

* 3. SAIOA talde eragilearekin
(online, uztaila)

* DELPHIa talde eragilearekin

ko ariketa e-mailez

(b

iraila)

Tank, irailak 29)

* 5. SAIOA talde eragilearekin
(online, azaroa)

¢ Erakundeak pilotajea egitera
gonbidatzea (azaroa)

* Proiektuaren egoeraren
aurkezpena (Think Tank,
azaroak 24)

* 6. SAIOA pilotajean parte
hartzen duten erakundeetako
zerbitzuen arduradun
taldearekin (online abenduan)

hartzen duten erakundeetako
zerbitzuen arduradun
taldearekin + talde eragilearekin
(online, otsaila)

*8. SAIOA aditu taldearekin
(online, otsaila)

c. Suediara eta Eskoziara egindako bidaian ikasitakoak aurkeztea

Gipuzkoako politikak eta
gizarte zerbitzuak ebaluatzeko
sistema baterantz

Suediara eta Eskoziara egindako bidaian

ikasitakoak
ETORKIZUNA - -
ERAIKIZ @ o §!n!g§mﬁm

Bidaiaren balorazioa

v Bidaiaren balorazioa ona izan da, alderdi hauei dagokienez: lortu ditugun ikaskuntza
komunak, gogoeta kolektiboari esker eztabaidan sakontzea, eta sareko kideen eta
erakundeen arteko harremanak (kapital soziala) eraikitzea.

v Egokitzat jo dira, halaber, antolamenduzko alderdiak, gurekin biltzeko aukeratu diren
erakundeak eta European Social Network (ESN) sarearekin ezarritako lankidetza.

v" Hobetu beharreko alderdiak hauek dira: aldibereko itzulpena, landu beharreko
alderdiei buruzko irizpideak bateratzea (bidaiatu aurretik), bidaia beste gai batzuk ikusi
edo aztertzeko aprobetxatzea...

v’ Egiaztatu da herrialdeen artean aldeak daudela kulturaren, erakundeen,
antolamenduaren eta eskumenen arloan.

Ikaskuntzak: zer ikusi dugun

v’ Eragile anitzeko eta maila anitzeko sistema batzuk, zeinetan kalitatearen
kudeaketarekin lotutako funtzioak eta erantzukizunak hainbat eragileri esleitzen
zaizkien, modu jarraitu eta koordinatuan.

v' Erakunde hornitzaileak (autoebaluaziorako eta barne kontrolerako tresnak)

v" Entitate publiko kontratatzaileak (banaka edo elkartuta, Suediako udalerrien eta
eskualdeen elkartearen kasuan bezala)

v Agintaritza publiko independenteak, zeinek erregulatzeko, ikuskatzeko,
estandarrak prestatzeko eta ebaluatzeko eginkizunak betetzen dituzten (agentzia
integral bat Eskozian; bi agentzia desberdin Suedian)

v Ebaluazio agentzia publiko baina aldi berean independenteak izatea da sistema
horien ezaugarri nagusietako bat.

Ikaskuntzak: zer ikusi dugun
.|

v" Hiru ebaluazio plano, bereziki argiak Eskozian:

v' Profesionalak: profesionalen prestakuntza, akreditazioa eta jokabide kodea (bereziki
Scottish Social Services Council-en kasuan, Eskozian).

v' Zentroak: zentro eta zerbitzuetan emandako arretaren kalitatea, erabiltzaileen bizi
kalitatearen ikuspegitik.

v’ Sistema: politikak gaiaren edo lurraldearen araberako ikuspegi batetik ebaluatzea
(adibidez, baterako ebaluazioen bidez Eskozian eta konparazio irekien sistemaren
bidez, berriz, Suedian).

v Ohiko ebaluazio integralez gain, ebaluazio espezializatuak, partzialak edo sektorialak, egin
daitezke.

v Azpimarra prozesu eta egituretan jarri beharrean (eskakizun materialak, pertsonalak eta
funtzionalak), emaitzei erreparatzen zaie, erabiltzaileen ikuspegitik.

Ikaskuntzak: zer ikusi dugun

v’ Sistema integralak, arreta zentro nahiz etxeetan jarri eta hainbat kontingentzia jorratzen
dituztenak, askotan osasun sistemarekin batera baina hartatik bereiz.

v' Ebaluazio printzipio, estandar eta adierazleen arteko jarraitutasuna, ebaluazio esparru
komun eta trinko baten barruan: lege erregulazioaren aldean, gida, estandar eta
gidalerroek dute protagonismoa, lotesleak nahiz malguagoak izan.

v’ Sistemak arau esparru lasaiagoetan oinarritzen dira, eta badirudi esparru horietan
konfiantza nagusitzen dela, kontrolaren gainetik. Esparru juridikoa estrategikoagoa da
araugilea baino, eta, baldintza zehatzak ezarri ordez, ildo estrategikoak eta kalitatearen
arloko lerro gorriak finkatzen ditu.

v' Testuinguru horretan, zentroen beharrak modu malgu eta indibidualizatuagoan ezartzen
dira, eta, itxuraz, elkarrizketa bidez.

v’ Ebaluatutako erakundeak, ikuskapenen maiztasuna edo ebaluazioaren adierazleak
ezartzean, garrantzia ematen zaie arriskua kontuan hartzearekin lotutako tresnei,
prebenitzeko eta aurrea hartzeko.

Ikaskuntzak: zer ikusi dugun
.|

v’ Arreta berezia jartzen zaie, batez ere Eskozian, erakundeak gaitzeko, etengabe
hobetzeko eta aldaketan laguntzeko prozesuei.

v' Garrantzia ematen zaie ikuskatzaileen dotazio, hautaketa eta trebakuntzarekin
lotutako alderdiei.

v’ Tresna kualitatiboak eta kuantitatiboak garatzen dira erabiltzaileen iritzia eta
ikuspegia jasotzeko.

v Kexak eta erreklamazioak aurkezteko eta gorabeherak edo irregulartasunak
jakinarazteko mekanismoak sustatzen dira (Lex Sarah eta Lex Maria Suedian).

v' Gardentasuna eta kontu-ematea azpimarratzen dira, batez ere Eskozian; han, on
irizten zaie puntu sistemari eta emaitzen argitalpenari. Suedian, sistema gehiago
oinarritzen da inkesten bidezko konparazioan.

Ikaskuntzak: zer ikusi dugun

v Garrantzia ematen zaie jakintzaren kudeaketarekin eta ebidentzian oinarritutako
praktikarekin erlazionatutako elementuei.

v Aukera askearen logika zentrala da, eta zuzeneko inplikazioa du zerbitzua emateko
formuletan eta emaitzak ebaluatzeko eta argitaratzeko arrazoietan.

v Garrantzia ematen zaie, batez ere Eskozian, etengabeko hobekuntzarekin eta
aldatzeko laguntzarekin lotutako prozesuei.

v Eskozian, ikuskatutako zentroek berek ordaindutako tarifen bidez finantzatzen dira
ikuskapen eta ebaluazio zerbitzuak.

Ikaskuntzak: alderdi zalantzagarri edo eztabaidagarriak
|

v" Araudia laxoa da eta ez du zehaztasun handirik.

v Gainkarga administratiboa dago eta ikuskapen eta ebaluazio esparruaren ondoriozko
burokratizazio arriskua dago.

v' Koherentzia eta koordinazioa falta da arauketan/ebaluazioan esku hartzen duten eragileen
artean.

v’ Txostenen argitalpenari eta, batez ere, zentroen kalifikazio sistemei lotutako arriskuak
egon litezke.

v' Ebaluazio prozesuetatik baztertzeko irizpide batzuk daude ezarrita (adibidez, erregistratu
edo baimendu gabeko zentroak, zorroan ez daudelako).

v Adierazleak gaizki erabil litezke eta arrisku bat izan liteke zentro eta zerbitzuen lana
adierazleetan emaitza onak lortzera bideratzea, baina ez nahitaez adierazle horiek neurtzen
duten errealitatea hobetzera.

Hurrengo urratsak

v Nazioarteko mintegia egingo da abenduaren 16an, eta Frantzia, Holanda, Irlanda eta
Quebec-eko ordezkariek parte hartuko dute.

v 09:00etatik 15:30era, Donostiako Kursaalen. Gipuzkoako administrazio eta erakunde
publikoetako 50 ordezkari gonbidatuko dira.

v Hizlariak:

Maite Pefa. Gipuzkoako Foru Aldundia

José Luis Fernandez. London School of Economics (Ingalaterra)

Kai Leichsenring. European Centre for Social Welfare Policy and Research (Austria)
Véronique Ghadi. Osasun Agintaritza Nagusia - HAS (Frantzia)

Sandra Grimaldi. Osasun Agintaritza Nagusia - HAS (Frantzia)

Marie-Claude Sirois. Osasuneko eta Gizarte Zerbitzuetako Bikaintasunerako Institutu
Nazionala (INESSS) (Quebec, Kanada)

Natalie Rosebuch. Quebec-eko Gobernua (Zoom)

Carol Grogan. Osasuneko Informazioaren eta Kalitatearen Agintaritza - HIQA (Irlanda)
Henk Nies. Vrije Universiteit Amsterdam (Holanda)

Eskerrik asko
|



